ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 28-Ի N 166-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. ՀՀ էկոնոմիկայի նախարարություն
	23.03.2022

	
	01/3790-2022

	Դիտողություն և առաջարկություն չկա:

	

	2. ՀՀ ֆինանսների նախարարություն
	26.03.2022

	
	№01/8-3/4909-2022

	
Նախագծով, ի թիվս մի շարք փոփոխությունների, առաջարկվում է վերանայել դեղերի ներմուծման համար հավաստագրման և կլինիկական փորձարկումների թույլտվության տրամադրման նպատակով կատարվող փորձաքննությունների վճարները:
Այս առումով, հայտնում ենք, որ «Պետական տուրքի մասին» ՀՀ օրենքի 2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից ՀՀ պետական և (կամ) համայնքների բյուջեներ մուծվող օրենքով սահմանված պարտադիր վճար է: Հետևաբար, պետական մարմինների կողմից մատուցվող ծառայությունների կամ վերջիններիս կողմից կատարվող գործողությունների համար պետք է սահմանվի պետական տուրք՝ հաշվի առնելով նաև այն, որ պետական մարմինների կողմից ծառայությունների մատուցումը կամ գործողությունների կատարումը ենթադրում է որոշակի ծախսերի իրականացում:
Հաշվի առնելով վերոգրյալը՝ առաջարկում ենք դեղերի ներմուծման համար հավաստագրման և կլինիկական փորձարկումների թույլտվության տրամադրման նպատակով կատարվող փորձաքննությունների վճարները դարձնել պետական տուրք՝ սահմանելով «Պետական տուրքի մասին» ՀՀ օրենքով:
	
Չի ընդունվել:
Հայաստանի Հանրապետության կառավարության 2019 թվականի փետրվարի 28-ի N 166-Ն որոշումը ընդունվել է «Դեղերի  մասին» ՀՀ օրենքի (այսուհետ՝ Օրենք) 7-րդ հոդվածի 2-րդ մասին համապատասխան՝  ներառելով օրենքով սահմանված բոլոր փորձաքննությունների վճարները, այդ թվում  դեղերի ներմուծման հավաստագրման և կլինիկական փորձարկումների թույլտվության տրամադրման նպատակով կատարվող փորձաքննությունները: Ընդ որում, Օրենքի  21-րդ հոդվածի 17-րդ մասի համաձայն դեղերի, դեղանյութերի, դեղաբուսական հումքի և հետազոտվող դեղագործական արտադրանքի ներմուծման կամ արտահանման հավաստագիր տալու համար գանձվում է պետական տուրք` «Պետական տուրքի մասին» Հայաստանի Հանրապետության օրենքի 20-րդ հոդվածի 52-րդ մասով սահմանված չափով: Հետևաբար` հիմնավորման կարիք ունի Օրենքով սահմանված փորձաքննությունների ցանկից միայն դեղերի ներմուծման համար հավաստագրման և կլինիկական փորձարկումների թույլտվության տրամադրման նպատակով կատարվող փորձաքննությունների վճարները պետական տուրք դարձնելու առաջարկը: Այսպիսով, առաջարկը սույն նախագծի իրավակարգավորումների շրջանակից դուրս է և պետք է քննարկվի «Դեղերի  մասին» ՀՀ օրենքում և  «Պետական տուրքի մասին»  ՀՀ օրենքում  փոփոխություններ և լրացումներ կատարելու գործընթացների շրջանակներում:

	3. Արդարադատության նախարարություն
	25.04.2022

	
	   /27.3/17574-2022

	1.«Հայաստանի Հանրապետության կառավարության 2019 թվականի  փետրվարի 28-ի թիվ 166-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում «փոփոխություն» բառն անհրաժեշտ է փոխարինել «փոփոխություններ» բառով՝ նկատի ունենալով այն հանգամանքը, որ Նախագծով նախատեսվում են մեկից ավելի փոփոխություններ, մասնավորապես՝ նոր խմբագրությամբ են շարադրվում  հիշյալ որոշման թիվ 1, թիվ 2 և թիվ 5 հավելվածները:
2.Նախագծի Հավելվածով նոր խմբագրությամբ շարադրված Հայաստանի Հանրապետության կառավարության 2019 թվականի  փետրվարի 28-ի թիվ 166-Ն որոշման (այսուհետ՝ Որոշում) թիվ 2 Հավելվածի վերնագրում Հայաստանի Հանրապետություն ներմուծվող և Հայաստանի Հանրապետությունից արտահանվող դեղերի, դեղանյութերի, դեղաբուսական հումքի հետ մեկտեղ  նշվում է նաև հետազոտվող դեղագործական արտադրանքի ներմուծման կամ արտահանման հավաստագիր տալու նպատակով իրականացվող փորձաքննությունների վճարների մասին, սակայն հիշյալ Հավելվածի աղյուսակում որպես փորձաքննության տեսակ հետազոտվող դեղագործական արտադրանքի ներմուծման կամ արտահանման հավաստագիր տալու նպատակով իրականացվող փորձաքննության  վճարի չափ նախատեսված չէ: Այդ առումով նկատի ունենալով «Նորմատիվ իրավական ակտերի մասին»  օրենքի 12-րդ հոդվածի 1-ին մասի պահանջները, վերոհիշյալ Հավելվածի վերնագիրն անհրաժեշտ է համապատասխանեցնել դրա բովանդակությանը: 

	1.Ընդունվել է: 
Նախագծում կատարվել են համապատասխան փոփոխություններ:











2. Ընդունվել է: 
Առաջարկի հիման վրա Նախագծում կատարվել է խմբագրական լրացում՝ թիվ 2 Հավելվածի 1-ին 4-րդ կետերում:

